
གལ་ཆེའི་གསར་འགྱུར།2 2025ལོའི་ཟླ་7ཚེས་6
རེས་གཟའ་ཉི་མ།པར་ངོས་འདིའི་འགན་འཁུར་རྩོམ་སྒྲིག་པ། བསྟན་རྡོར།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་
སུ་གནས་ཚུལ་འབྱོར་གསལ། ཉེ་ཆར། ལྷ་ས་
གྲོང་ཨུད་སྤྱི་ཚོགས་ལས་དོན་པུས་གཙོ་གཉེར་གནང་
བའི་2025ལོའི་རང་གྲོང་གི་དང་བླངས་ཞབས་ཞུའི་
རྣམ་གྲངས་ཀྱི་འགྲན་བསྡུར་ཆེན་མོ་བདེ་བླག་ངང་
མཇུག་འགྲིལ་བ་རེད། འགྲན་བསྡུར་ཛ་དྲག་པོ་
བྱས་པ་བརྒྱུད། མི་རབས་ནས་མི་རབས་བར་
མཉམ་འདྲེས་དང་རྒན་པས་ཆུང་བར་བྱམས་སྐྱོང་
བྱེད་ཅེས་པའི་དང་བླངས་ཞབས་ཞུའི་རྣམ་གྲངས་ལ་
གྲོང་ཁྱེར་ཡོངས་ཀྱི་ཕུལ་བྱུང་རྣམ་གྲངས་10ཡི་ཁྲོད་
ནས་གཟེངས་སུ་ཐོན་པའི་གྲུབ་འབྲས་ཐོག་ནས་བྱ་
དགའ་ཨང་དང་པོ་ཐོབ་པ་རེད།

ད་ཐེངས་ཀྱི་འགྲན་བསྡུར་ཆེན་མོས་སེམས་
ནུས་གཅིག་ཏུ་བསྒྲིལ། དང་བླངས་ཀྱི་བྱ་སྤྱོད་
མཉམ་དུ་སྤེལ་ཞེས་པ་གཙོ་དོན་དུ་བྱས་ནས་ལྷ་སའི་
དང་བླངས་ཞབས་ཞུའི་ལས་དོན་ལ་མི་རིགས་མཐུན་
སྒྲིལ་དང་། སྐྱེ་ཁམས་སྲུང་སྐྱོང་། འཕྲལ་སྡོམ་
རོགས་སྐྱོབ་སོགས་ཁྱབ་ཁོངས་མང་པོར་ཐོབ་པའི་
གསར་གཏོད་ཀྱི་གྲུབ་འབྲས་མངོན་པར་བྱས་ཡོད།
དེའི་ནང་བྱ་དགའ་ཨང་དངོ་ཐོབ་མཁན་གྱི་མི་རབས་

ནས་མི་རབས་བར་མཉམ་འདྲེས་དང་རྒན་པས་ཆུང་
བར་བྱམས་སྐྱོང་བྱེད་ཅེས་པའི་དང་བླངས་ཞབས་
ཞུའི་རྣམ་གྲངས་ཀྱིས་ཆེད་ལས་ཀྱི་སྤྱི་ཚོགས་ལས་མིའི་
སྣེ་ཁྲིད་དང་རྒན་རྒོན་གྱི་སྟོབས་ཤུགས་ཀྱི་ནུས་པ་ཞེས་
པ་ཟུང་འབྲེལ་གྱི་རྣམ་པ་སྤྱད་པ་དང་། གཟའ་
མཇུག་ལ་འདུག་རོགས་བྱེད་པ་དང་། གཏམ་རྒྱུད་
མཉམ་སྤྱོད་བྱེད་པ། སྲོལ་རྒྱུན་རིག་གནས་སློབ་
ཁྲིད་བཅས་ཟུང་འབྲེལ་བྱེད་པའི་སྣ་མང་ཞབས་ཞུའི་
རྣམ་པ་བརྒྱུད། མི་རབས་ནས་མི་རབས་བར་གྱི་
ནུས་པ་མངོན་འགྱུར་བྱུང་ཡོད། རྣམ་གྲངས་དེས་
སྟོད་ལུང་བདེ་ཆེན་ཆུས་ཀྱི་དཀའ་ངལ་ཡོད་པ་དང་
གཞིས་ལུས་བྱིས་པ་177ལ་དྲོ་སྐྱིད་དང་ཐུགས་ཁུར་
གནང་ཡོད།

ཡུལ་དངོས་སུ ་དཔྱད་ཞིབ ་བྱེད ་སྐབས།
རིགས་གཅིག་མཁས་ཅན་ཚོས་ལྷ་སའི་བླངས་ཞབས་
ཞུའི་ལས་དོན་ལ་ཚད་མཐོའི་གདེང་འཇོག་བྱས་
ཤིང་། ཁོང་ཚོས་བསྟན་དོན། ལྷ་སའི་དང་བླངས་
ཞབས་ཞུ་དེ་མི་རིགས་མཐུན་སྒྲིལ་ཐད་ནང་དོན་
གཏིང་ཟབ་ལྡན་པ་དང་། འཕྲལ་སྡོམ་ཞབས་ཞུའི་
ཐད་ཧ་ཅང་མྱུར་པོ་འདུག གྲོང་ཨུད་སྤྱི་ཚོགས་ལས་

དོན་པུས་ངོ་སྤྲོད་བྱས་པར་གཞིགས་ན། ད་ཐེངས་
ཀྱི་འགྲན་བསྡུར་གཉེར་བའི་དམིགས་ཡུལ་ནི་ཕུལ་
བྱུང་གི་དང་བླངས་ཞབས་ཞུའི་རྣམ་གྲངས་དེ་བས་
མང་བ་སྔོག་འདོན་བྱས་ནས་ཤུགས་རྐྱེན་ལྡན་པའི་
དང་བླངས་ཞབས་ཞུའི་སྤུས་རྟགས་དེ་བས་མང་བ་
སྐྱེད་སྲིང་བྱས་ཏེ། མི་དེ་བས་མང་བ་དང་བླངས་
ཞབས་ཞུའི་ནང་ཞུགས་རྒྱུ་དེ་རེད།

2025ལོའི་རང་གྲོང་གི་དང་བླངས་ཞབས་
ཞུའི་རྣམ་གྲངས་ཀྱི་འགྲན་བསྡུར་ཆེན་མོ་བདེ་བླག་
ངང་གཉེར་བ་དེ་ནི་ལྷ་ས་གྲོང་ཁྱེར་གྱི་དང་བླངས་
ཞབས་ཞུའི་རྣམ་གྲངས་ཀྱི་གྲུབ་འབྲས་གཅིག་སྡུད་
ཐོག་འགྲེམས་སྟོན་དང་ཞིབ་བཤེར་བྱས་པ་ཞིག་
རེད། དེས་དང་བླངས་ཞབས་ཞུའི་རྣམ་གྲངས་དེ་
རྣམ་གྲངས་ཅན་དང་། ཆེད་ལས་ཅན། ཚད་
ལྡན་ཅན་བཅས་ཀྱི་ཕྱོགས་སུ་འཕེལ་རྒྱས་འགྲོ་རྒྱུར་
སྐུལ་འདེད་ནུས་ལྡན་བཏང་ནས་ལྷ་སའི་ཡུན་རིང་
བདེ་འཁོད་དང་སྤུས་ཚད་མཐོ་བའི་འཕེལ་རྒྱས་ལ་
དང་བླངས་སྟོབས་ཤུགས་དེ་བས་ཆེ་བ་བསྣན་རྒྱུ་
རེད།

（པདྨ་རྒྱལ་གྱིས་སྒྱུར་ཞུས་བྱས）

2025ལོའི་རང་གྲོང་གི་དང་བླངས་ཞབས་ཞུའི་རྣམ་གྲངས་ཀྱི་
འགྲན་བསྡུར་ཆེན་མོ་མཇུག་འགྲིལ་བ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་
སུ་གནས་ཚུལ་འབྱོར་གསལ། 2025ལོའི་ལོ་སྟོད་
དུ་བོད་ལྗོངས་དམངས་སྤྱོད་མཁའ་འགྲུལ་གྱི་སྐྱེལ་
འདྲེན་ཐད་བདེ་འཇགས་དང་། བརྟན་པོ། གོ་
རིམ་ལྡན་པ་བཅས་ཀྱི་སྒོ་ནས་འཕེལ་རྒྱས་འགྲོ་རྒྱུ་རྒྱུན་
འཁྱོངས་བྱས་ནས་བོད་ཀྱི་དཔལ་འབྱོར་དང་སྤྱི་
ཚོགས་འཕེལ་རྒྱས་ལ་རྒྱུན་མཐུད་དང་ནུས་ལྡན་གྱི་
འདེགས་སྐྱོར་བྱས་ཡོད།

ལོ་སྟོད་དུ། བོད་ལྗོངས་དམངས་སྤྱོད་མཁའ་
འགྲུལ་གྱིས་གནམ་གྲུ་འབབ་འཕུར་ཐེངས་ཁྲི་3.4ཡི་
བདེ ་འཇགས་འགན་ལེན ་ཐུབ ་ཡོད ་པ ་དང ་ །
འགྲུལ་པ་སྐྱེལ་འདྲེན་བྱེད་ཚད་མི་ཐེངས་ཁྲི་370
དང་། དངོས་ཟོག་སྐྱེལ་འདྲེན་བྱེད་ཚད་ཏུན་ཁྲི་
2.6ཟིན་པ ་དེ ་དུས་མཚུངས་ལས་བརྒྱ་ཆ ་4.2
དང་། བརྒྱ་ཆ་3.0 བརྒྱ་ཆ་7.9བཅས་སོ་སོར་
འཕར་ཡོད་པ་རེད། དེའི་ནང་ལྷ་སའི་གོང་དཀར་
རྒྱལ་སྤྱིའི་གནམ་ཐང་གིས་དུས་གཏན་གནམ་གྲུ་
འབབ་འཕུར་ཐེངས་ཁྲི་2.5ཟིན་ནས་འགྲུལ་པ་སྐྱེལ་
འདྲེན་བྱེད་ཚད་མི་ཐེངས་ཁྲི་290དང་། དངོས་
ཟོག་སྐྱེལ་འདྲེན་བྱེད་ཚད་ཏུན་ཁྲི་2.3ཟིན་པ་དེ་དུས་
མཚུངས་ལས་བརྒྱ་ཆ་4.3དང་། བརྒྱ་ཆ་2.1
བརྒྱ་ཆ་8.2བཅས་སོ་སོར་འཕར་ནས་སྐྱེལ་འདྲེན་
ཐོན་སྐྱེད་བརྟན་པོའི་ངང་འཕར་ཡོད་པ་རེད།

བདེ་འཇགས་ཨང་དང་པོ་དང་། སྔོན་

འགོག་གཙོ་བོ། ཕྱོགས་བསྡུས་བཅོས་སྐྱོང་བཅས་ཀྱི་
བྱེད་ཕྱོགས་རྒྱུན་འཁྱོངས་བྱས་ཏེ་བོད་ལྗོངས་དམངས་
སྤྱོད་མཁའ་འགྲུལ་གྱིས་ཐོན་སྐྱེད་བདེ་འཇགས་ཀྱི་
འགན་འཁྲིའི་ལམ་ལུགས་དོན་འཁྱོལ་ནན་པོ་བྱས་
པས་ལོ་སྟོད་དུ་བདེ་འཇགས་འགན་འཁྲིའི་དོན་རྐྱེན་
ཚབས་ཆེན་ཐོན་མེད། མཁའ་འགྲུལ་གྱི་བདེ་
འཇགས་ལ་འགན་ལེན་བྱ་ཆེད། ལྷ་ས་གོང་དཀར་
རྒྱལ་སྤྱིའི་གནམ་ཐང་གི་བྱ་རིགས་འགོག་པའི་གནས་
ཚུལ་ལ་བརྟག་ཞིབ་གཏིང་ཟབ་བྱས་ཏེ་བྱ་རིགས་ཀྱི་
གནས་ཚུལ་ལ་བརྟག་ཞིབ་དང་བརྡར་གཅོད་གང་
ལེགས་བྱས་པ་དང་། མཐའ་འཁོར་གྱི་འབྱུང་
ཁམས་ཁོར་ཡུག་བཅོས་སྐྱོང་བྱེད་ཤུགས་ཆེ་རུ་བཏང་
བ། ཆུ་འགོག་དངོས་འཐབ་ནང་སྦྱོང་བྱས་ནས་ཆུ་
ལོག་འབྱུང་སྐབས་ཁ་གཏད་གཅོག་རྒྱུར་གྲ་སྒྲིག་ཧུར་
ཐག་བྱས་ཡོད། དེ་དང་ཆབས་ཅིག་ཏུ་ལྷ་སའི་ཉེ་
བའི་དོ་དམ་ཁུལ་གྱི་རྒྱང་བསྒྲགས་རྣམ་པའི་རང་
འགུལ་འབྲེལ་ཡོད་ལྟ་ཞིབ（ADS-B）དོ་དམ་ལག་
རྩལ་དངོས་སུ་སྤྱོད་འགོ་ཚུགས་ནས་ཉེ་བའི་དོ་དམ་
ཁུལ་གྱི་མཁའ་ཁོངས་སམ་བེད་སྤྱོད་བྱེད་ཚད་ཆེས་
ཆེར་མཐོ་རུ་བཏང་བ་དང་། མཁའ་འགྲུལ་ཡོ་བྱད་
ལ་སྒུག་པའི་དུས་ཚོད་ནུས་ལྡན་ངང་ཐུང་དུ་བཏང་
ནས་དུས་གཏན་གནམ་གྲུའི་དུས་བཅད་འགན་ལེན་
ཐུབ་ཚད་མཐོ་རུ་བཏང་ཡོད། ལྷ་ས་གོང་དཀར་
རྒྱལ་སྤྱིའི་གནམ་ཐང་གི་བློ་རིག་བདེ་འཇགས་འགོག་

སྲུང་མ་ལག་ཁྱོན་ཡོངས་ནས་ལག་བསྟར་བྱས་ཏེ་བདེ་
འཇགས་ཀྱི་བཀག་རྒྱ་སྔར་བས་བརྟན་པོ་བཟོས་ཡོད་
པ་རེད།

ལོ་སྟོད་དུ་བོད་ལྗོངས་དམངས་སྤྱོད་མཁའ་
འགྲུལ་ཁོངས་གཏོགས་ཁུལ་གྱི་གནམ་ཐང་གིས་ཞབས་
ཞུའི་བརྒྱུད་རིམ་མུ་མཐུད་ལེགས་སུ་བཏང་ཞིང་།
ཤོག་བུ་མེད་པའི་སྟབས་བདེའི་འགྲོ་སྐྱོད་དང་། ངོ་
གདོང་དབྱེ་འབྱེད་ལ་བརྟེན་ནས་གནམ་གྲུའི་ནང་
འཛུལ་བ། འགོག་རྐྱེན་མེད་པའི་ཞབས་ཞུ་སོགས་
གསར་གཏོད་ཀྱི་བྱེད་ཐབས་ཁྱབ་གདལ་བཏང་ནས་
འགྲུལ་པའི་བློ་ཡིད་ཚིམ་ཚད་མཐོ་རུ་བཏང་བ་
རེད། ལྷག་པར་དུས་ཆེན་དང་ངལ་གསོའི་སྐབས་
འགྲོ་སྐྱོད་བྱེད་མཁན་གྱི་འགྲུལ་པ་མང་བ་དང་གནམ་
གཤིས་ངན་པ་སོགས་རྙོག་འཛིང་ཆེ་བའི་གནས་ཚུལ་
ལ་ཁ་གཏད་གཅོག་སྐབས་རང་འགུལ་ངང་བྱ་སྤྱོད་
སྤེལ་ནས་ནུས་ཆེའི་མཐུན་སྦྱོར་བྱས་ཏེ་འགྲུལ་པ་བདེ་
འཇགས་དང་། སྟབས་བདེ། དྲོ་སྐྱིད་ལྡན་པ་
བཅས་ཀྱི་སྒོ་ནས་ཕྱིར་སྐྱོད་བྱེད་ཐུབ་པའི་འགན་ལེན་
བྱེད་པ། རྒན་རྒོན་དང་། བྱིས་པ། དབང་པོ་
སྐྱོན་ཅན་སོགས་དམིགས་བསལ་འགྲུལ་པར་དམིགས་
ནས་ཆེད་མངགས་ཞབས་ཞུའི་ཇུས་གཞི་བཏོན་ཏེ་
ཞབས་ཞུའི་བརྩེ་བ་དང་མི་ཆོས་དང་མཐུན་པའི་
ཐུགས་ཁུར་མངོན་པར་བྱས་ཡོད་པ་རེད།

（དཔལ་སྐྱབས་རྒྱལ་གྱིས་སྒྱུར་ཞུས་བྱས）

2025ལོའི་ལོ་སྟོད་དུ་བོད་ལྗོངས་དམངས་སྤྱོད་མཁའ་
འགྲུལ་གྱི་འཕེལ་རྒྱས་ཡག་པོ་བྱུང་བ།

ལྷ་སའི་མཉམ་འདྲེས་སྨྱན་སྦྱོར་ལྟེ་
གནས་སུ་གནས་ཚུལ་འབྱོར་གསལ། ཟླ་7
ཚེས་1ཉིན། རང་ལྗོངས་ཀྱི་ལྷན་སྐྱེས་སྙིང་
ནད་ཕོག་པའི་བྱིས་པར་གྲལ་བཤེར་དང་རོགས་
སྐྱོབ་བྱ་སྤྱོད་ལྷ་ས་གྲོང་ཁྱེར་མི་དམངས་སྨན་
ཁང་དུ་དངོས་སུ་སྤེལ་འགོ་ཚུགས་པ་རེད།
ཀྲུང་གོའི་རྒྱ་གྲམ་དམར་པོ་ཚོགས་པའི་ཚོགས་
གཙོ་གཞོན་པ་དང་དྲུང་ཆེ་གཅིག་ལྕོགས་ལི་ལི་
ཏུང་གིས་ཀྲེན་ཀྲོའུ་གྲོང་ཁྱེར་སྙིང་རྩའི་ནད་
གཞི་སྨན་ཁང་ཚུད་པའི་སྨན་བཅོས་དང་བླངས་
ཚོགས་པ་ལྔ་ལ་དར་ཆ་སྤྲད་པ་དང་འབྲེལ་ཕོ་
ཉའི་འགྲུལ་བཞུད་ཅེས་པའི་བོད་ལྗོངས་ཀྱི་བྱ་
སྤྱོད་དངོས་སུ་སྤེལ་འགོ་ཚུགས་པའི་ཁྱབ་
བསྒྲགས་བྱས་པ་རེད།

དེ་སྔ་རུ་སྣེ་ཁྲིད་དེ་བོད་དུ་ཐེངས་མང་
ཕེབས་མྱོང་བའི་ཀྲེང་ཀྲོའུ་གྲོང་ཁྱེར་སྙིང་ཁམས་
ཁྲག་རྩའི་ནད་སྨན་ཁང་གི་ཡོན་ཀྲང་གཞོན་པ་
དབྱང་པིན་གྱིས་རང་ཉིད་ཀྱི་མྱོང་བ་དངོས་
བརྒྱུད་ནས་རྣམ་གྲངས་ཀྱི་དགོས་གལ་རང་
བཞིན་ནན་གསུངས་གནང་བ་རེད། ཁོང་
གནས་སའི་ཚོགས་པ་བོད་ཀྱི་ས་ཁུལ(གྲོང་ཁྱེར)
ཚང་མར་བསྐྱོད་དེ་རིམ་རྩིས་བྱས་ན་ལྷན་སྐྱེས་
སྙིང་ནད་ཕོག་པའི་བྱིས་པ་ཆིག་ཁྲི་ལྷག་ཙམ་ལ་
གྲལ་བཤེར་བྱས་པ་དང་། དེའི་ནང་གི་ནད་
པ་200ལྷག་ཙམ་ལ་རིན་མེད་ངང་གཤགས་
བཅོས་བྱས་པ་རེད། ཁོང་གིས་བོད་ནི་ལྷན་

སྐྱེས་སྙིང་ནད་ཕོག་མང་བའི་ཁུལ་ཞིག་ཡིན་
པས་ཕྲུ་གུ་མང་པོ་ཞིག་ལ་དུས་ཐོག་ཏུ་སྨན་
བཅོས་བྱེད་མ་ཐུབ་པའི་དབང་གིས་མི་ཚེ་གང་
བོ་སྡུག་ལ་སྦྱར་ཡོད། ང་ཚོའི་འདེམས་སྒྲུག་
དང་གཤགས་བཅོས་བྱས་ནས་ཁོང་ཚོར་གཞན་
དང་མི་འདྲ་བའི་འབྱུང་འགྱུར་ཞིག་གཏོད་
འདོད་ཡོད་ཅེས་བཤད།

བོད་རང་སྐྱོང་ལྗོངས་རྒྱ་གྲམ་དམར་པོ་
ཚོགས་པའི་རྒྱུན་ལས་ཚོགས་གཙོ་གཞོན་པ་
དབྱིན་ཡའོ་ཧྲན་གྱིས་ཀྲུང་གོའི་རྒྱ་གྲམ་དམར་
པོ་ཐེབས་རྩ་ལྷན་ཚོགས་ཀྱི་རྒྱུན་མཐུད་རྒྱབ་
སྐྱོར་འོག་འདས་ཟིན་པའི་ལོ་14ཡི་རིང་རིམ་
རྩིས་བྱས་ན་མ་དངུལ་སྒོར་ཁྲི་1300ལྷག་ཙམ་
བཏང་ནས་སྔ་རྗེས་སུ་བོད་ཀྱི་ས་ཁུལ（གྲོང་
ཁྱེར）བདུན་དུ་ཐེངས་14བསྐྱོད་དེ་ནད་པ་
600ལྷག་ཙམ ་ལ ་རོགས་སྐྱོབ ་བྱས ་ཡོད།
གྲལ་བཤེར་གྱི་ལས་ཕྱོད་ཆེ་རུ་གཏོང་ཆེད།
ང་ཚོས་ས་གནས་འདི་གའི་སྐད་ལ་རྒྱུས་མངའ་
ཡོད་པའི་དང་བླངས་པ་བཀོད་སྒྲིག་བྱས་ནས་
སྨན་པ་དང་ནད་པའི་དབར་དྲོ་སྐྱིད་ལྡན་པའི་
སྦྲེལ་ཟམ་བཙུགས་ཡོད།

འགོ་ཚུགས་མཛད་སྒོ་མཇུག་འགྲིལ་
རྗེས། ལྷ་སའི་ས་ཚིགས་ཀྱི་གྲལ་བཤེར་ལས་
དོན་དེ་ལྷ་ས་གྲོང་ཁྱེར་མི་དམངས་སྨན་ཁང་དུ་
གོ་རིམ་ལྡན་པའི་ངང་སྤེལ་བ་རེད། ཡུལ་
དངོས་སུ་རིགས་གཅིག་མཁས་ཅན་ཚོས་ཕྲུ་གུ་

ཚོར་ཕྱོགས་ཡོངས་ནས་བརྟག་དཔྱད་བྱས་
ཏེ། སྨན་དོན་པ་ཡོངས་ཀྱིས་ཚེ་སྲོག་ལ་གོང་
བཀུར་དང་བདེ་ཐང་ལ་སྲུང་སྐྱོང་བྱེད་པའི་

དད་སེམས་བརྟན་པོ་བརྒྱུད་སྤྲོད་བྱས་པ་
རེད།

（པདྨ་རྒྱལ་གྱིས་སྒྱུར་ཞུས་བྱས）

རང་ལྗོངས་ཀྱི་ལྷན་སྐྱེས་སྙིང་ནད་ཕོག་པའི་བྱིས་པར་གྲལ་བཤེར་དང་
རོགས་སྐྱོབ་བྱ་སྤྱོད་རང་གྲོང་དུ་སྤེལ་འགོ་ཚུགས་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་
སུ་གནས་ཚུལ་འབྱོར་གསལ། གཞོན་ནུ་ལོ་ཆུང་
གིས་དུག་རྫས་ངོས་འཛིན་དང་། དུག་རྫས་འགོག་
པ། དུག་རྫས་སྤོང་བ་བཅས་ཀྱི་འདུ་ཤེས་ཟབ་ཏུ་
ཏན་ཏིག་བཏང་ནས་དུག་མེད་སློབ་གྲྭའི་ཁོར་ཡུག་
གཏོད་ཆེད། ཟླ་6ཚེས་30ཉིན། 2025ལོའི་
དམངས་ཡོངས་ཀྱི་དུག་འགོག་དྲིལ་བསྒྲགས་ཟླ་བའི་
གཞོན་ནུ་ལོ་ཆུང་གིས་སྨན་རྫས་གང་བྱུང་དུ་སྤྱོད་
པར་དོགས་ཟོན་གཙོ་དོན་དུ་བྱས་པའི་ཁྲིད་སྟོན་
འོག་བོད་རང་སྐྱོང་ལྗོངས་མི་དམངས་ཞིབ་དཔྱོད་
ཁང་དང་ལྷ་ས་གྲོང་ཁྱེར་མི་དམངས་ཞིབ་དཔྱོད་
ཁང་གཉིས་ཀྱིས་བོད་རང་སྐྱོང་ལྗོངས་སློབ་གསོ་
ཐིང་དང་ལྷ་ས་གྲོང་ཁྱེར་སློབ་གསོ་ཅུས་གཉིས་དང་
མཉམ་དུ་རང་གྲོང་དུ་ལང་ཚོའི་དུག་འགོག་བྱ་སྤྱོད་
གཙོ་དོན་དུ་བྱས་པའི་གཞོན་ནུ་ལོ་ཆུང་གི་དུག་
འགོག་སྐོར་གྱི་གཏམ་བཤད་འགྲན་བསྡུར་གཉེར་བ་
རེད།

ད་ཐེངས་ཀྱི་བྱེད་སྒོར་གྲོང་ཁྱེར་ཡོངས་ཀྱི་
སློབ་གྲྭ་8ཀྱི་སློབ་མ་ཧུར་ཐག་ཞུགས་ཡོད་ཅིང་།
འགྲན་བསྡུར་བྱ་ཡུལ་དུ་བདམས་ཐོན་པ་ཚོས་གྱོད་
དཔེ་ངོ་མ་བརྒྱུད་དེ་དུག་རྫས་ཀྱིས་མི་སྒེར་དང་།
ཁྱིམ་ཚང་། སྤྱི་ཚོགས་བཅས་ལ་གནོད་འཚེ་ཚབས་
ཆེན་བཟོས་པ་གསོན་ཉམས་དོད་པོས་རྒྱས་བཤད་
བྱས་ཡོད། བདམས་ཐོན་པ་ལ་ལས་དུག་འཐེན་
པའི་རྐྱེན་གྱིས་ཁྱིམ་ཚང་ཐོར་ཞིག་ཏུ་སོང་བའི་སྐྱོ་
གར་བཤད་པས་ཉན་མཁན་རྣམས་ཀྱིས་དུག་རྫས་
ཀྱི ་གནོད་འཚེར་ཤེས་རྟོགས་གཏིང་ཟབ་བྱུང་
ཡོད། ལ་ལས་རང་ཉིད་འཚར་ལོངས་ཀྱི་ཐད་ནས་
འགོ་བརྩམས་ཏེ། སློབ་གྲོགས་ཚོར་དོགས་ཟོན་
ཆེར་སྐྱེད་དང་། རང་ཉིད་སྲུང་སྐྱོབ་ཀྱི་འདུ་ཤེས་
ཟབ་ཏུ་བཏང་ནས་དུག་རྫས་ཀྱི་བསླུ་བྲིད་དང་རིང་
དུ་ཁ་གྱེས་དགོས་པའི་འབོད་སྐུལ་བྱས་ཡོད། ཁོང་
ཚོས་དཔའ་ངར་ཆེན་པོའི་ངང་གཏམ་བཤད་ལྷུག་
པོར་བརྗོད་པས་སྡིངས་ཆའི་འོག་གི་དགེ་སློབ་ཚོའི་
ཚུར་སྣང་ལན་ཆ་དྲག་པོ་བྱུང་ནས་ཡུལ་དངོས་སུ་
ཐལ་མོའི་རྡེབ་སྒྲ་ཡང་ཡང་གྲགས་པ་རེད།

ལྷ་ས་གྲོང་ཁྱེར་འབྲིང་རིམ་ལས་རིགས་ལག་
རྩལ་སློབ་གྲྭ་གཉིས་པའི་བདམས་ཐོན་པ་སྐྱིད་
འཛོམས་ཀྱིས་དེ་རིང་ངས་ངེད་སློབ་གྲྭའི་ཚབ་ཞུས་
ནས་གཞོན་ནུ་ལོ་ཆུང་གི་དུག་འགོག་གཏམ་བཤད་
འགྲན་བསྡུར་ནང་ཞུགས་རྒྱུ་བྱུང་བར་སྤོབས་པ་
ཆེན་པོ་སྐྱེས་བྱུང་། འགྲན་ཞུགས་པ་རེ་རེའི་
མཚོན་ཚུལ་ལེགས་པ་དང་། ངས་ཁོ་ཚོའི་ས་ནས་
གནས་ལུགས་མང་པོ་ཤེས་བྱུང་། ཐེངས་འདིའི་
འགྲན་བསྡུར་བརྒྱུད་ནས་ངས་དུག་རྫས་ཀྱི་གནོད་

འཚེར་སྔར་ལས་ངོས་འཛིན་གཏིང་ཟབ་ཐུབ་
བྱུང་། ང་ཚོས་རང་ཉིད་ནས་འགོ་བརྩམས་ཏེ།
རིག་པ་དྭངས་གསལ་གྱི་སྒོ་ནས་དུག་རྫས་སྤངས་
ནས་རང་ཉིད་སྲུང་སྐྱོབ་ཡག་པོ་བྱེད་དགོས་ཞེས་
བཤད།

འགྲན་བསྡུར་ཛ ་དྲག་པོ ་བྱས་པ ་བརྒྱུད།
དཔྱད་འདེམས་ཨུ་ཡོན་ཚོས་གཏམ་བཤད་ཀྱི་ནང་
དོན་དང་། སྐད་ཆ་ཤོད་སྟངས། བརྩེ་སེམས་
བརྒྱུད་སྤྲོད་སོགས་ཕྱོགས་མང་པོའི་ཐད་ནས་ཕྱོགས་
བསྡུས་སྐར་གྲངས་དཔྱད་འདེམས་བྱས་པ་དང་།
མཐར་རིམ་པ་དང་པོའི་བྱ་དགའ་གཅིག་དང་།
རིམ་པ་གཉིས་པའི་བྱ་དགའ་གཉིས། རིམ་པ་
གསུམ་པའི་བྱ་དགའ་གསུམ། ཕུལ་བྱུང་གི་བྱ་
དགའ་གཉིས། ཕུལ་བྱུང་གི་མཛུབ་ཁྲིད་དགེ་རྒན་
གསུམ་བཅས་བདམས་པ་རེད། ལྷ་ས་གྲོང་ཁྱེར་
ཁྲིམས་ལུགས་ཁྱབ་གདལ་གཞུང་དོན་ཁང་དང་ལྷ་
ས་གྲོང་ཁྱེར་མི་དམངས་ཞིབ་དཔྱོད་ཁང་གིས་
འགྲན་ཞུགས་བདམས་ཐོན་པར་ལྷ་ས་གྲོང་ཁྱེར་གྱི་
སློབ་གྲྭའི་དུག་འགོག་སྒྲོག་འགྲེལ་པའི་གདན་ཞུའི་
ཡི་གེ་སྤྲད་པ་རེད།

ལྷ་ས་གྲོང་ཁྱེར་མི་དམངས་ཞིབ་དཔྱོད་ཁང་
ཞིབ་དཔྱོད་པུའུ་གཉིས་པའི་ཟིན་འགོད་པ་བསྟན་
འཛིན་དཔལ་མོས་ད་ཐེངས་ཀྱི་གཞོན་ནུ་ལོ་ཆུང་གི་
དུག་འགོག་གཙོ་དོན་གཏམ་བཤད་འགྲན་བསྡུར་ནི་
ཡིད་དབང་འཕྲོག་ཤུགས་ཆེ་བའི་ཁྲིམས་ལུགས་ཁྱབ་
གདལ་གྱི་བྱེད་སྒོ་ཞིག་རེད། འགྲན་བསྡུར་ལ་
བརྟེན་ནས་སློབ་སྦྱོང་ལ་སྐུལ་འདེད་གཏོང་བ་དང་
སློབ་སྦྱོང་ལ་བརྟེན་ནས་དྲིལ་བསྒྲགས་ལ་སྐུལ་
འདེད་གཏོང་བའི་བྱེད་སྟངས་དེས་དུག་འགོག་གི་
འདུ་ཤེས་དེ་གཞོན་ནུ་ལོ་ཆུང་ཚོགས་སྤྱིའི་ཁྲོད་
དངོས་འབྲེལ་རྩ་བ་ཚུགས་ཐུབ་པ་དང་ཕན་འབྲས་
ཐོན་ཡོད་ཅེས་བཤད།

ད་ཐེངས་ཀྱི་བྱེད་སྒོས་གཞོན་ནུ་ལོ་ཆུང་ལ་རང་
ངོས་ངོམས་པའི་སྟེགས་བུ་མཁོ་འདོན་བྱས་པར་མ་
ཟད། སློབ་གྲྭའི་དུག་འགོག་དྲིལ་བསྒྲགས་སློབ་གསོར་
སྔར་བས་ཤུགས་སྣོན་བརྒྱབ་ནས་དུག་འགོག་གི་རྣམ་པ་
ཟབ་མོ་ཞིག་བཏོད་དེ་དུག་མེད་སློབ་གྲྭ་དང་དུག་མེད་སྤྱི་
ཚོགས་བསྐྲུན་རྒྱུར་རྨང་གཞི་བརྟན་པོ་བཏིང་ཡོད།
འབྱུང་འགྱུར་ཞིབ་དཔྱོད་ཁང་གིས་སློབ་གསོའི་ཚན་པ་
དང་མཉམ་ལས་བྱ་རྒྱུར་མུ་མཐུད་ཤུགས་སྣོན་བརྒྱབ་
ནས་མཉམ་ཤུགས་ཤིག་ཆགས་པ་བྱས་ཏེ། རྣམ་པ་སྣ་
ཚོགས་ཀྱི་དུག་འགོག་དྲིལ་བསྒྲགས་བྱེད་སྒོ་སྤེལ་ཐོག་
གཞོན་ནུ་ལོ་ཆུང་སྐྱོན་བྲལ་ངང་འཚར་ལོངས་ཡོང་ཆེད་
གཡས་གཞོགས་གཡོན་འདེགས་བྱ་རྒྱུ་རེད།

（བསྟན་རྡོར་གྱིས་སྒྱུར་ཞུས་བྱས）

ཞིབ་དཔྱོད་ཁང་དང་སློབ་གསོའི་ཚན་པས་དུག་
འགོག་སྒྲོག་འགྲེལ་གྱི་འགྲན་བསྡུར་སྤེལ་ནས་

གཞོན་ནུར་འགོག་སྲུང་འཛིང་རགས་
བརྟན་པོ་ཞིག་བསྐྲུན་པ།

པར་འདི་ནི་སྨན་དོན་པས་ཕྲུ་གུའི་ནད་གཞིར་བརྟག་དཔྱད་བྱེད་བཞིན་པའི་རྣམ་པ་ཡིན།

（པར་ངོས་དང་པོར་མཐུད）ཏང་སྲིད་ཀྱི་གལ་ཆེའི་འགན་འཁྲིའི་ནང་འཇུག་
པ། སྤྱི་པའི་ཁྲིམས་ལུགས་དང་སྲིད་ཇུས་ནང་འཇུག་པ། ནོར་སྲིད་ཀྱི་སྔོན་རྩིས་
ནང་འཇུག་པ། གལ་ཆེའི་ཆེད་དོན་རྣམ་གྲངས་ནང་འཇུག་པ་བཅས་བྱེད་
དགོས། སྔོན་ལ་ངེས་གནས་མཐའ་འཁྱོངས་དང་། གླེང་ཕྱོགས་སྔོན་སྐྱོད་
མཐའ་འཁྱོངས། ཡུལ་བབ་དང་བསྟུན་པ་མཐའ་འཁྱོངས། བཟང་པོ་ལྔ་མཐུན་
སྦྱོར་མཐའ་འཁྱོངས། མ་དངུལ་གཅིག་གྱུར་བཀོད་སྒྲིག་མཐའ་འཁྱོངས་བཅས་
བྱེད་དགོས། བྱིས་པ་སྔོན་ལ་འཇོག་པ་མཐའ་འཁྱོངས་དང་། ཀྲུང་གོའི་ཁྱད་
ཆོས་མཐའ་འཁྱོངས། མ་ལག་གི་འདུ་ཤེས་མཐའ་འཁྱོངས། མཉམ་སྐྲུན་དང་
མཉམ་སྤྱོད་མཐའ་འཁྱོངས། སྤུས་ཚད་མཐོ་བ་དང་ཚད་གཞི་མཐོ་པོ་མཐའ་
འཁྱོངས་བཅས་བྱེད་དགོས་པའི་བླང་བྱ་བཏོན་གནང་བ་རེད།

ཀྲའོ་ཧུའེ་ཉན་གྱིས་ཆབ་སྲིད་ཀྱི་ཚུགས་གནས་མཐོ་རུ་གཏོང་བ་དང་
བསམ་བློའི་ངོས་འཛིན་གཏིང་ཟབ་ཏུ་བཏང་ནས་བྱིས་པའི་མཛའ་གྲོགས་གྲོང་
ཁྱེར་འཛུགས་སྐྲུན་བྱེད་པའི་འགན་འཁྲི་འཁུར་སེམས་དང་ལས་འགན་སྒྲུབ་
སེམས་ཆེ་རུ་ཏན་ཏིག་གཏོང་དགོས། གཙོ་གནད་ལས་འགན་ལ་དམིགས་ནས་
ཤུགས་བརྒྱབ་སྟེ། འཛུགས་སྐྲུན་གྱི་ལས་འགན་ཁག་དོན་འཁྱོལ་དང་ཕན་
འབྲས་ཐོན་རྒྱུར་ནུས་ཤུགས་ཡོད་རྒུས་སྐུལ་འདེད་གཏོང་དགོས། རྩ་འཛུགས་
ཀྱི་འགོ་ཁྲིད་ལ་ཤུགས་སྣོན་བརྒྱབ་ནས་ལས་ཀའི་འགན་འཁྲི་ནན་དུ་གཏོང་བ་
དང་མཉམ་སྐྲུན་མཉམ་སྤྱོད་ཀྱི་མཉམ་ཤུགས་ཆེན་པོ་ཞིག་ཆགས་པར་བྱེད་
དགོས། ལོ་རྒྱུས་ལ་འགན་འཁྲི་འཁུར་བ་དང་འབྱུང་འགྱུར་ལ་འགན་འཁུར་
བའི་རྣམ་འགྱུར་དང་། དུས་དང་རྣམ་པ་ཀུན་ཏུ་བློ་བཟོད་མི་བདེ་བའི་འགན་
འཁྲིའི་བསམ་པ་དང་ཕུ་ཐུང་བརྫེས་ནས་ངར་ཤུགས་སྒྲིམ་པའི་དངོས་སྒྲུབ་ཀྱི་
སྤྱོད་ཚུལ་བཅས་ལ་བརྟེན་ནས་ཕྱར་བ་གྲུ་འདེགས་དང་དངོས་འཛིན་དངོས་
སྒྲུབ་ཀྱིས་ནུས་ཤུགས་ཡོད་རྒུས་ལྷ་ས་འདི་ཉིད་བྱིས་པར་ཕན་འདོགས་པ་
དང་། བྱིས་པར་ཞབས་འདེགས་ཞུ་བ། འབྱུང་འགྱུར་གྱི་ས་མཐོའི་ཁྱད་ལྡན་
བྱིས་པའི་མཛའ་གྲོགས་གྲོང་ཁྱེར་བཅས་སུ་འཛུགས་སྐྲུན་བྱས་ཏེ། ལྷ་སར་འཚོ་
བ་སྐྱེལ་མཁན་ཕྲུ་གུ་ཚང་མར་དེ་བས་མཛེས་སྡུག་ལྡན་པའི་འབྱུང་འགྱུར་གཏོད་
དགོས་པའི་ནན་གསུངས་གནང་བ་རེད།

（བསྟན་རྡོར་གྱིས་སྒྱུར་ཞུས་བྱས）

ལྷ་ས་གྲོང་ཁྱེར་གྱི་བྱིས་པའི་མཛའ་གྲོགས་གྲོང་
ཁྱེར་འཛུགས་གཏོད་ལས་དོན་ལ་སྐུལ་འདེད་

གཏོང་བའི་ཚོགས་འདུ་འཚོགས་པ།


